
Annotatsiya: Ushbu maqolada liderlik xususiyatlarining namoyon bo‘lishi 

va liderlik sifatlari shakllanishida  sinf rahbarining o‘rni  ko‘rsatib o‘tilgan. 

Kalit so‘zlar: Sinf, rahbarlik, jamoaviylik, vazifa, bilim, jamoa, maqsad, 

tarbiya, oila. 

 

Sinf  rahbari  maktab ma’muriyati  bilan birgalikda va mahalla jamoasi, ota-

onalar bilan hamkorlikda tarbiyaviy  ishlarni olib boradi. Maktab ma’muriyati sinf 

rahbari va uning olib borayotgan ishlarini doimo qo‘llab-kuvvatlashlari lozim. 

Chunki sinf rahbari o‘z o‘quvchilarini yaxshi biladi va ularni tarbiyalash uchun 

nimalar kerakligini hisobga olib ish yuritadi. Sinf rahbari ishini ma’naviyat va 

ma’rifat ishlari bo‘yicha ya’ni tashkilotchi direktor o‘rinbosari boshqarib turadi. 

RAHBARLIK (fors. yo‘lboshchilik) – o‘z faoliyati sohasida yuksak 

ko‘rsatkichlarga (natijalarga) erishgan (V.Pareto); xarizmatik (M.Veber); 

boshqalardan intellektual va axloqiy jihatdan ustun bo‘lgan (Dyuverje); siyosiy 

munosabat larda eng faol, hokimiyat uchun intilayotgan (Mills); jamiyatning 

tashkillashgan ozchiligi (G.Moska); biologik va irsiy kelib chiqishi sababli 

jamiyatda yuqori darajaga erishgan (Nisshe); jamiyatda yuksak darajani egallagani 

bois ijtimoiy taraqqiyotga ta’sir etuvchi  (Dyupre); jamiyatda yuqori maqom va 

obro‘-e’tiborga ega bo‘lgan kishilar. Mutaxassislarning fikricha, rahbarlik tashkilot 

rasman mavjud joyda qaror topadi, liderlik esa psixologik munosabatlar asosida 

vujudga keladi. 

Sinf - turli fe’l-atvorli va xarakterli, lekin barchasining yoshi bir xil bo‘lgan 

o‘g’il va qizlarning o‘qituvchilardan  ta’lim olishi va shu jamoaning 

boshqaruvchisi, yordamchisi va a’lochi o‘quvchilar jamoasidir. 

Sinf rahbari deganda o‘quvchilarni bir xil saviyada, bir xil yoshda, bilimi 

jihatidan ham teng bo‘lgan jamoani boshqarib turuvchi pedagog sinf rahbari deb 

ataladi. 

Sinf rahbarining asosiy maqsadi, o‘quvchilarini to‘g’ri tarbiyalash 

jarayonida o‘quvchi va sinf rahbari bilan bir-birini tushuna olishi va sinf rahbari 

tomonidan o‘quvchilarga e’tiborliroq bo‘lishi kerak. 

Maktabda o‘quvchilarga tarbiya sinf rahbarining ishlari orqali beriladi. 

Jumladan, tadbirlar, mushoiralar, har xil kechalar, uchrashuvlar, tanlovlar va 

boshqa o‘yinlar orqali o‘kuvchilarga ta’lim tarbiya beriladi. Shunga qarab 

o‘quvchilarning fikrlash qobiliyati rivojlanib boradi. 

Sinf rahbarining ish rejasini maktab direktori va direktor o‘rinbosari tuzadi 

va nazorat qilib boradi. 

Boshlang’ich sinf maktab ta’limining dastlabki bosqichi bolalar o‘qituvchi 

rahbarligida ta’limda birinchi qadam qo‘yadilar. O‘quv faoliyatida bilim, ko‘nikma 

va malakalarni egallaydilar. O‘qituvchilik bolalarga bo‘lgan munosabatda, katta 

mehribonligi bilan g’amho‘rligi harakterlanadi. Bular esa kata talabchanlik bilan 

olib boriladi. O‘quvchilar bilan bo‘ladigan o‘zaro munosabatlarni to‘g’ri yo‘lga 

qo‘yish hamda o‘quvchilarning o‘sishi va rivojlanishiga qarab ularni kayta qurish 

xususiyati ham sinf rahbari uchun muhim ahamiyatga ega. 

O‘qituvchilar tomonidan o‘quvchilarga qo‘yiladigan pedagogik talablar 

berishga erishadi, ota-onalar, kuni uzaytirilgan gruppa tarbiyachilari jamoatchilik 

bilan doimo aloqa bog’lab turadi. Zarur bo‘lgan vaqtda o‘qishda o‘quvchilarga 

yordam ko‘rsatishni tashkil etadi. Sinf rahbari qiladigan ishlari xujjatlarini olib 

boradi va uni maktab ma’muriyatiga taqdim etadi. O‘quvchilar sog’lig’ini 

mustahkamlashga doir ishlarni o‘tkazadi va jismoniy hamda aqliy mehnat qilishga 

o‘rgatib boriladi. 

Jamoaviylik – odamlarning o‘zaro yaqinligi va hamkorligi asosida 

shakllangan, dunyo xalqlarida, jumladan, o‘zbeklarda azaldan ijtimoiy birlikni 

anglatuvchi tushunchadir. Jamoaviylik – odamlarning o‘zaro hamkorlik va 

yordamga asoslangan hayot kechirish va turmush tarzi bo‘lib, individualizm, 

shaxsiy xudbinlik, egosentrizmning ziddi hisoblanadi. 

Sinf jamoasini tashkil etishda, sinf majlisini tashkil etishda sinf rahbarining 

roli katta hisoblanadi. Sinf majlisi o‘tkazish uchun avvalo jamoani jipslashtiriladi. 

Sinf rahbari majlisda ko‘plab masalalar ko‘radilar. Sinf majlisida 3-4 ta masalalar 

ko‘rilib muammoli tomonlari tahlil qilinadi va o‘z yechimini topish kerak bo‘ladi. 

Sinf rahbari majlis o‘tkazishi davomida yaxshi o‘qiydigan bolalarni sinfda 

ya’ni jamoa ichida rag’batlantirish kerak. Bolalar bir-biriga do‘stona munosabatda 

bo‘lishadi. Ularni bir-biriga intilib, yaxshi o‘qiy boshlashga intiladi. Yomon 

o‘qiydigan bolalar ham yaxshi o‘qiydigan bolalarga intilib, ular ham yaxshi 

o‘qishga intiladi. Bundan tashqari sinf rahbari o‘quvchilarni saviyasi rivojlanishi 

uchun o‘zi sinfga kutubxona qilishi kerak. Bu kutubxonadagi kitoblarni 

o‘quvchilar sinfdan tashqari o‘qish vaqtida yoki darsdan so‘ng bo‘sh qolgan 

paytlarida o‘qib o‘zlariga foydali tomonlarini olishi mumkin. Bizning yosh avlod 

xalqimizning inqilobiy, mehnat, jangovar an’analarni o‘zlashtirib, o‘ziga katta 

avlodning eng yaxshi fazilatlarini g’oyaviy e’tiqod va matonatini, Vatanga 

muhabbatini, uning iqtisodiy-siyosiy va jangovar qudratini mustahkamlashda 

ishtirok etishiga intilishini singdiribgina o‘z bobolari va otalari ishini davom ettirib 

va ko‘paytira oladi. 

Oila ham jamiyatning bir bo‘lagi hisoblanadi. Oilada bola tarbiyasini yo‘lga 

qo‘yish juda katta ahamiyatga ega. 

Oila boshqa tarbiyaviy muassasalardan farqli ravishda odamning butun 

hayoti davomida uning barcha tomonlariga dirralariga ta’sir ko‘rsatishga qodirdir 

va odatda ta’sir ko‘rsatadi. Oila tarbiya vazifasining bu ulkan miqyosi uning 

mafkuraviy va psixologik ta’sir ko‘rsatishning chuqur o‘ziga xosligi bilan 

uyg’unlashib ketadi. 

Ota-onalar bilan ish shakllari odatda sinf rahbari o‘z shaxsiy xususiyatlarini 

tajribasini o‘quvchilarning oilalarida vujudga kelgan o‘ziga xos xususiyatlarni, ota-

onalarni bilim va tajribasini, bolalarni tarbiyalashda yuqorida ko‘rsatib o‘tilgan 

xatolar va qiyinchiliklarni, fe’l-atvor xususiyatlarni maktab pedagoglar 

jamoasidagi muhitni ota-onalar bilan ish olib borishda tarkib topgan an’analarni va 

hokazalarni hisobdan olib belgilaydi. 

BILIM – ijtimoiy -tarixiy, amaliyotda tekshirilgan va mantiqan tasdiqlangan, 

voqyelikni bilish jarayonida erishilgan natija; shu voqyelikni inson ongida 

tasavvurlar, t.lar, muhokama va naz-yalar orqali ifodalangan in’ikosi; kishilarning 

tabiat va jamiyat hodisalari haqida to‘plagan ma’lumotlari; voqyelikning inson 

tafakkurida aks etishi 

Ota-onalarga pedagogik bilim berishni amalga oshirishda faqat bilim berib 

qolmasdan, ularni tarbiya sohasidagi amaliy malaka va ko‘nikmalar bilan 

qurollantirish, ularning pedagogik faoliyatini uyg’otish mustaqil shug’ullanishga 

undash, maqsadga muvofiq oila ichki munosabatlarini yo‘lga qo‘yish g’oyat 

muhimdir.  

Ota-onalar yig’ilishlari 

- tashkiliy, 

-  yakuniy chorak yig’ilishlarini 

-  mavzuga doir yig’ilish bahs, 

-  yig’ilish praktikum,  

- ota-onalarning umumiy ta’limi bo‘yicha sinf rejasiga ko‘ra yig’ilish kabi 

yig’ilishlar bo‘lishi mumkin. 

Yakka tartibdagi pedagogik suhbat-sinf rahbarining o‘quvchilar ota-onalar 

bilan olib boradigan ishining eng ommalashgan, qulay va samarali shakli 

hisoblanadi. Suhbat yordamida vujudga keladigan masalalarni tez hal etish, ota-

onalar bilan ishonchli munosabatlar o‘rnatish, oilaviy tarbiya sharoitlari haqida 

qo‘shimcha ma’lumotlar olish, ota-onalarga pedagogik bilim berish, bolaning 

yakka tarbidagi rivojlanishi dasturini va birgalikdagi pedagogik harakatlar 

sistemasini ishlab chiqish ota-onalarning tarbiyaviy ta’sir ko‘rsatishlarini va 

tarbiyasi qiyin bolalar xulqini tuzatish va o‘quvchilar o‘rtasidagi munosabatlarda 

vujudga keladigan kelishmovchiliklarni hal etish kabi keng ko‘lamdagi ta’lim 

tarbiyasining vazifalari hal qilinadi. 

Har bir ota-ona o‘z farzandini yaxshi ko‘radi, shuning uchun ular o‘z 

farzandida hosil bo‘lgan yangi, ijtimoiy jihatlarni mustahkamlash yuzasidan 

ehtimol tutilgan birgalikdagi harakatlari xususida maslahatlashishni muhim deb 

hisoblaydigan sinf rahbariga samimiy hurmat va ishonch bilan qaraydilar. 

 Ota- onalarda pedagogik bilimlarning yo‘qligi oilaviy tarbiyada ko‘plab 

xatolarga olib keladi. Sinf rahbari ota-onalar bilan ishlashda buni hisobga olmay 

iloji yo‘q. Bu jihatdan ota-onalarning bolalarni tarbiyalashdagi quyidagi 

qiyinchiliklari va xatolarini ajratib ko‘rsatish mumkin. 

1. Ota-onalarning bolalar bilan muomilasining yetishmasligi. Ular 

o‘zlari, ishlari haqida kam so‘zlab beradilar. Maktab boalalari 

jamoasining hayoti, o‘z bolasining qiziqishlari, uning jamoat ishlari bilan ishga 

munosabati va boshqalar bilan kam qiziqadi. 

2. Bolalarni mehnat jarayonlariga jalb etish orqali ularning mehnat 

tarbiyasini tashkil qila bilmaslik. 

3. Ota-onalar turmushda salbiy misollarni mavjudligi maktabning 

pedagogik kuch-g’ayratini yo‘qqa chiqaradi. 

4. Ota-onalar tarbiyaviy ta’sirini izchil emasligini onda-sonda 

o‘qitishni tekshirish, biror nojo‘ya ish uchun tozalash axloqiy immunitet 

hosil bo‘lishiga yordam bermaydi. 

5. Oilaviy tarbiyaning asosi sifatida ta’qiqlashlar sistemasi, 

ijtimoiy namuna asosida tarbiyalay bilmaslik, bola hayotini u har doim 

to‘g’ri xatti-harakatini mashq qiladigan tarzda tashkil eta olmaslik 

natijasidir. 

6. Harakatlarning maktab bilan muvofiqlashtirilmaganligi yoki u bilan 

kelishmovchiligidadir. 

7. Ayrim ota-onalarning bolalar ulg’ayib borishi bilan tarbiyaviy 

faolligini susaytirib yuborishlari, bu esa bolalarning ota-onalardan 

uzoqlashuviga, maktabga qiziqishi pasayishiga olib keladi. 

8. Qarorlar qabul qilishda kechikish. Bola katta bo‘lgandan keyin aqli 

kirib, tuzaladi deb o‘ylash odatda o‘zini oqlamaydi, ko‘pincha qayta 

tarbiyalashni talab etadigan pedagogik jihatdan qarovsizlik holatiga olib 

keladi.  

Pedagogik leksiya pedagogik bilim berishning eng mashhur shakllaridan 

biridir. Keyingi paytlarda ota-onalarga pedagogik bilim berish keng miqyos kasb 

etib, onalarga pedagogik bilm berish korxonalardagi, klublar, madaniyat uylari 

huzuridagi turar joylardagi va ota-onalar pedagogika universitetlari orqali turli 

shakllarda amalga oshiriladi. 

Xulosa qilb aytadigan bo‘lsak, sinf rahbari har doim o‘kuvchilaridan 

xabardor bo‘lib turishi kerak. Masalan, bir o‘quvchining o‘zlashtirishi yomon 

bo‘lsa, uni yaxshilash uchun o‘qituvchi birinchi o‘rinda ota-onasi bilan uchrashib, 

surishtirsh kerak. Nimaga yaxshi o‘qimayapti, nima uchun darslarni o‘z vaqtida 

qilmaydi, shular haqida ota-onasi bilan suhbat olib borish kerak. Agar bolaning 

oilasida hamma sharoit bo‘lib, bola o‘zi yaxshi o‘qishni hoxlasada, o‘zi o‘ylagan 

natijaga erisha olmayotgan bo‘lsa, o‘qituvchi bolaning yaxshi o‘qiydigan 

o‘rtog’ining yoniga o‘tqizib qo‘yish kerak. Bundan tashqari o‘shanga o‘xshagan 

passiv o‘quvchilarni to‘plab har xil fanlardan, masalan, matematika, ona tili, o‘qish 

va boshqalardan qo‘shimcha darslarni tashkil etib, bolalarni o‘qishga bo‘lgan 

talabini, qiziqishini yanada oshirishga o‘qituvchi harakat qilish kerak. O‘qituvchi 

o‘quvchilarning ota-onalari bilan faol ishlash kerak. Negaki, maktabda sinfda 

bo‘layottan ishlardan ota-onalar ham xabar topib, qiynalgan vaqtida hamroh 

bo‘lish lozim. Buning uchun ota-onalar bilan o‘qituvchining o‘rtasida bog’lab 

turuvchi aloqa daftarchasini tutishi va uni doim qoldirmasdan yuritib turishi 

darkor. 

1. Hozirgi zamon pedagogika fani oldida turgan muhim muammolardan biri 

o‘qituvchi va pedagogika mehnat sharoiti muammosi hisoblanadi. Chunki 

o‘qituvchida barcha pedagogik g’oyalar mujassamlangan bo‘lib, uning faoliyati 

orqali bu pedagogik g’oyalar amalga oshiriladi va hayotga tatbiq etiladi. 

O‘qituvchining ko‘p qirrali va murakkab faoliyati zaminida yosh avlodni 

odobli, e’tiborli qilib tarbiyalash, ularni ilmiy bilimlar bilan qurollantirish kabi 

muhim vazifalar yotadi. Bularni amalga oshirish esa o‘qituvchining xilma-xil 

faoliyatiga bog’liq: bolalarni o‘qitish, maktabdan va sinfdan tashqari ishlarni 

tashkil eta bilish, o‘tkazish, ota-onalar o‘rtasida pedagogik targ’ibot ishlarni olib 

borish va hakozo. Bularni hammasi o‘qituvchilardan chuqur bilimlarga ega 

bo‘lishni, o‘z sohasini, bolalarni sevishni talab etadi. 

Sinf rahbari ishining o‘ziga xos xususiyatini shundan iboratki, u oddiy bolalar 

jamoasini emas, balki o‘quvchilar jamoasini shakllantiradi. O‘quvchilarning asosiy 

vazifasi o‘qishidan iborat. Shuning uchun sinf rahbari dast avval bolalarning 

o‘qishiga qanday munosabatda ekanliklarini, o‘zlarini qanday tutishlarini uy 

vazifalarini sidqidildan bajarishlarini yoki bajarmasliklarini aniqlaydi. Va nihoyat 

eng muhimi ularning o‘qishidagi mo‘ljallari nimalardan iborat. Bu mo‘ljallar 

ijtimoiy mohiyatga molik yoki molik emasligi hisoblanadi. Pedagog sinf bilan 

ishlashning dastlabki bosqichida turli vaziyatlarga duch kelishi mumkin. 

Sinf rahbari jamoa rivojlanishining aniqlangan darajasiga qarab tarbiya 

usullarini darajasiga qarab tarbiya usullarini tanlaydi. Bundan o‘qituvchilarning 

yosh xususiyatlarini hisobga olish qo‘shimcha shart hisoblanadi. Pedagog shaxsni 

har tamonlama yetuk kamol toptirishda katta rol o‘ynaydi. Aqliy tarbiya shaxsni 

har tomonlama taraqqiy ettirishda muhim rol o‘ynaydi. O‘qituvchi axloqiy 

tarbiyasining vazifasi va mazmunini o‘qituvchilardan ekologik ong va madaniyatni 

shakllantiradi. 

